MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI GĦALL-AFFARIJIET TA’ GĦAWDEX 


LAQGĦA NRU 13

It-Tlieta, 13 ta’ Ottubru 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.40 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 12, li saret fis-16 ta’ Settembru 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet it-tlettax-il laqgħa ta’ dan il-Kumitat billi infurmat lill-mistednin ta’ din il-laqgħa li l-proċedimenti huma kollha pubbliċi u ser jiġu mxandra fuq is-sit tal-Parlament ta’ Malta u anke fuq it-television channel tal-Parlament. Infurmathom ukoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor.

Il-President infurmat li t-traskrizzjoni tal-laqgħa tas-16 ta’ Settembru 2020 ġiet mgħoddija lill-Prinċipal tal-Kulleġġ ta’ Għawdex, Dr Denise Mifsud, sabiex id-diversi mistoqsijiet li ressaq dan il-Kumitat waqt it-tali laqgħa jiġu mgħoddija lill-uffiċċjali konċernati. Infurmat lil dan il-Kumitat irċieva parti mill-informazzjoni mitluba. 


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.) U MATERJA OĦRA LI TIKKONĊERNA S-SETTUR TAL-EDUKAZZJONI

Il-President infurmat lill-Kumitat illi wara l-laqgħa tas-16 ta’ Settembru 2020 kien hemm kuntatt mas-Sur Oliver Scicluna, Kummissarju għad-Drittijiet ta’ Persuni b’Diżabilità, fir-rigward tal-kwestjoni li ġiet diskussa fil-laqgħa preċedenti dwar il-bżonn li jkun hemm grupp ta’ LSE relievers ġewwa Għawdex. Is-Sur Scicluna ppropona li l-Kumitat jistieden lis-Sinjura Josanne Ghirxi, Direttur tan-National School Support Services u lis-Sinjura Catherine Falzon, Education Officer ġewwa n-National School Support Services, sabiex tiġi diskussa din il-kwestjoni. 

Il-President infurmat illi dan il-Kumitat ħa s-suġġeriment tas-Sur Scicluna u stieden lis-Sinjura Ghirxi u lis-Sinjura Falzon sabiex jagħtu preżentazzjoni f’din il-laqgħa, però nfurmaw li bħalissa għaddejjin b’diskussjonijiet mal-unions fir-rigward tal-LSEs u kien għaqli li jagħtu l-preżentazzjoni tagħhom wara li jiġu finalizzati tali diskussjonijiet. 

Il-Kumitat stieden lis-Sur Joe Borg, President, u lis-Sur Daniel Borg, CEO tal-Gozo Business Chamber, jipparteċipaw fil-laqgħa tal-Kumitat sabiex isirulhom domandi mill-Membri ta’ dan il-Kumitat fuq il-preżentazzjoni li kienu taw fil-laqgħa li nżammet fis-16 ta’ Settembru 2020. 

Is-Sur Joe Borg u s-Sur Daniel Borg ippreżentaw lill-Kumitat:

Dok 29	Dokument intitolat “Rethinking Our Economy - GBC Budgetary Proposals 2021”.

Wara, il-Kumitat stieden, permezz ta’ video conference, lis-Sur Joe Muscat, CEO tal-Gozo Tourism Association, sabiex isirulu domandi mill-Membri ta’ dan il-Kumitat fuq il-preżentazzjoni li kien ta fil-laqgħa li nżammet fis-16 ta’ Settembru 2020. 

Is-Sur Muscat ippreżenta lill-Kumitat:

Dok 30 	Dokument intitolat “Budget 2021 - Proposals by the Gozo Tourism Association”.

Il-Kumitat, bi qbil mas-Sinjuri Borg u s-Sur Muscat, qabel li d-dokumenti li huma ressqu quddiem dan il-Kumitat ser jintbagħtu ukoll lill-Budget Office.


AFFARIJIET OĦRA

Il-President infurmat bil-laqgħa informali mal-Isqof ta’ Għawdex, l-E.T. Mons Anton Teuma nhar il-Ġimgħa 30 ta’ Ottubru 2020 fil-5:00 p.m. ġewwa Ta’ Kana Għawdex.
Il-Kumitat qabel li sakemm ikunu għaddejjin id-diskussjonijiet tal-baġit il-laqgħat tal-Kumitat għandhom ikunu sospiżi u wara jkompli jiġi diskuss s-suġġetti tal-fondi Ewropej kif ukoll isiru laqgħat dwar il-baġit fir-rigward ta’ Għawdex.

Fil-5.16 p.m., il-President tal-Kumitat aġġornat il-laqgħa għal data li kellha tiġi komunikata aktar ’il quddiem.

